
2018 թ. ավարտել է ՀՊՏՀ-ն` 
«Միջազգային տնտեսական հա - 
 րա բերություններ» մասնագի տու  - 
թյամբ և ընդունվել մագիստ րա-
տուրա: 2019-ից առայսօր Օրբե-
լի» վերլուծական կենտրոնի հե-
տա զոտող փորձագետ է:

ԿՐԹՈՒԹՅՈՒՆ, ՆՈՐԱՐԱՐՈՒԹՅՈՒՆ, ԳԻՏԵԼԻՔ

Հիմնաբառեր.  տեխնոլոգիաներ, աշխատուժ,
  արհեստական բանականություն,
  ռազմավարություն, թվային ապագա

 Աշխարհի մի շարք երկրներ, տեխնոլոգիական 
դինամիկ փոփոխություններին զուգընթաց, ազգա-
յին տնտեսության ռազմավարություններում թիրա-
խա վորում են արհեստական բանականության զար-
գացումը: Վերջինս, սպառողական պահանջարկի և 
արտադրողականության բարձրացման միջոցով, իր 
ազդեցությունն է թողնում տնտեսության, հետևա-
բար՝ նաև աշխատատեղերի գործոնի վրա: Եթե առա - 
ջատար երկրներում արհեստական բանակա նու-
թյամբ պայմանավորված խնդիրներն ու կարգավո-
րումն երն առավել սրությամբ են արտահայտված, 
ապա Հայաստանը կարող է «բաց թողնել», այսպես 
կոչված, անցումային փուլը՝ սովորելով մնացած եր-
կըր ների սխալներից։

Տեխնոլոգիական փոփոխությունների ար-
դյուն  քում աշխարհի երկրները դիրքավոր-

վում են՝ փնտրելով նոր մրցակցային առավելություններ: 
Տեխնոլոգիական փոփոխությունները կամ Չորրորդ ար-   
դյունաբերական հեղափոխությունը մի կող մից նրանց 
ընձեռում է բազմաթիվ հնարավորություններ, իսկ մյուս 
կողմից՝ քաղաքականություն մշակողների համար ստեղ-
ծում նոր անորոշություններ: Արհեստական բանա կա - 
նու թյան (այսուհետ՝ ԱԲ) հեռա հար նպատակը մարդ-
կանց գործողությունների կատա րե լացումն է և առավել 
ստեղծարար լուծումների ապա հովումը։ Երկարաժամ-  
կետում ավտոմատացված համակարգը, որ կատարում 
է մարդկային բոլոր գործա ռույթները՝ սկսած մեքենա  նե- 
րի ղեկավարումից մինչև մեքենայացված բիզնես հա-
մակարգեր, ի հայտ է բերելու մի շարք մարտա հրա  վեր-
ներ։ Նոր տեխնոլոգիաներն արդեն իսկ նպաստել են 

     Աշխարհը պետք է ստեղծի կանոններ արհեստական բանա-
կանու թյան օգտագործման համար և կարգավորի դրանք միջ-
ազ գային մակարդակում:

Սունդար Պիչայ
Google ընկերության գլխավոր գործադիր տնօրեն

1  AI and control of Covid-19 coronavirus, https://www.coe.int/en/web/artificial-intelligence/ai-and-control-of-covid-
19-coronavirus

2  PwC, The macroeconomic impact of artificial intelligence, 2018, pg 3, կայքէջ՝ www.pwc.co

խաղաղության հաս տատման, հիվան դու - 
թյունների դեմ պայ քարի և համա պա-
տասխան կանխարգե լիչ միջոցառումնե-
րի մշակմանը: Դրանք էական դերակա-
տարություն ունեն նաև աղ քատության 
հաղթահարմանն ուղղված միջո ցառում-
նե  րի մշակման գործում: Բացի այդ, վեր-
ջին շրջանում՝ կորոնավիրուսային հա մա-
վարակի դեմ պայքարի համատեքս տում, 
քննարկվում է ԱԲ կիրա ռումը, սա կայն 
գլխավոր հարցերը վե  րա բերում են ԱԲ-ով 
աշխատող ծրագ րերի հուսալիությանը, 
անվտանգու թյանը։ Դրա օգտագործման 
ուղղություն ները ներկա պայ մաններում 
մի քանիսն են. պատվաս տանյութ գտնել, 
առողջապա հական անձ նակազմին օգնու-
թյուն ցուցաբերել, ինչ պես նաև ներդրվել 
որպես գիտելիքների փոխանակման շար-
ժիչ ուժ, համավարակի էվոլուցիայի դի-
տորդ և կանխատեսող, բնակչության վե-  
րա հսկողության գործիք։ Նշենք, որ արդեն 
իսկ կիրառվում են որոշ գործիք ներ. մաս 
նավորապես՝ չինա  կան եր կու կազմա-
կեր պություններ զար գաց րել են կորոնա-
վիրուսի ախտորոշ ման ծրագրային ապա- 
 հովումը, որը բացա  հայ տում է թոքերի 
հետ կապված խնդիրներ՝ օգտագործելով 
համակարգ չային տոմո գրա ֆիա յի սկաներ։ 
Չինաս տանի 34 հիվան դանոց այս տեխ-
նոլո գիայի ներդրման շնորհիվ հայտնա-
բերել է 32 հազար կասկածելի դեպք1։

ԱԲ-ն կարևոր դերակատարում ունի  
տն տեսական կյանքում և արդեն իսկ ներ-
գոր ծում է համաշխարհային տնտեսության 
վրա: Այն, մասնավորապես, դիտարկվում 
է որպես արտադրողականության և տըն -
տե սական աճի շարժիչ ուժ, որը, միաժա-
մանակ, կարող է նպաստել ինչպես ար-
դյունավետ որոշումների կայացմանը՝ ի 
հաշիվ տվյալների մեծ բազայի առկա-
յու   թյան և դրա վերլուծության, այն պես էլ 
մրցունակ արտադրանքի և ծառայու թյուն-
ների ստեղծմանը՝ խթանելով սպառողի 
պա հանջարկը,  ձևավորելով եկամտային 
նոր հոսքեր: 

Տարբեր գնահատականների համա-
ձայն՝ ԱԲ զարգացման արդյունքում մինչև 
2030 թվականը համաշխարհային անվա-
նական ՀՆԱ-ն ավելանալու է 10-15 տոկո -
սով: Մասնավորապես, ըստ Pricewater 
houseCoopers (PwC)-ի, դա կարող է ավե-
լանալ 14 տոկոսով կամ մոտ 16,7 տրիլիոն 
ԱՄՆ դոլարով2։ Զեկույցում առանձ նաց-
ված են 2 ուղղություններ՝ ըստ որոնց ԱԲ-ն 
կազդի համաշխարհային տնտեսության 
վրա: Առաջինը  արտադրողակա նության 
բարձրացումն է՝ հիմնված ավտոմատաց-
ման վրա, ինչը, իր հերթին, ենթադրում է 
նոր տեխնոլոգիաների՝ ռոբոտների և ինք - 
նավար տրանսպորտային միջոցների ընդ - 
լայնված օգտագործում: Սա էլ, իր հերթին, 
ենթադրում է հավելյալ ներդրումներ ծրագ - 
րային ապահովման և այլ օժան դակ ոլորտ- 
 ներում։ Այսպիսով՝ ավտոմա տացումը կա-
րող է մի կողմից ավելացնել արտադրո-
ղականությունը, իսկ մյուս կող մից՝ կրճա-
տել աշխատուժի պահանջարկը: 

Զեկույցում առանձնացված երկրորդ 
ուղ ղությունը վերաբերում է սպառողական 
պահանջարկին: Ենթադրվող անհատա-
կա նացված ու բարձրորակ ապրանքների 
և ծառայությունների հասանելիությունը 
խթանելու է սպառողական պահանջարկը 
և ընդլայնելու մարդկանց պահանջմունք-  
ները։ PwC-ի գնահատականով՝ 2030-ին 
ԱԲ-ն ազդեցություն է ունենալու 362 մլն 
աշ խատատեղի վրա, ինչպես նաև տեղի է 
ունենալու հմտությունների տեխնոլոգիա-
կան փոփոխություն: Հատկանշական է, որ 
ԱԲ-ն հիմնականում (շուրջ 67%-ով) ազդե-
լու է ոչ որակավորված աշխատուժի վրա: 
Ինչևէ, որոշ փորձագետներ, բա ցի աշխա-
տաշուկայի վրա ունեցած բացա սա կան 
ազդեցությունից, դիտարկում են նաև որոշ 
դրական կողմեր, որոնց հիմքում ԱԲ-ն է։ 
Այսպես՝ ԱԲ արդյունքում կստեղծվեն նոր 
աշխատատեղեր, որոնք դասակարգ վում 
են 3 հիմնական կատեգորիաներում:

Դրանք են՝
● Թրեյներներ/դասընթացավարներ։

 Մար դիկ, ովքեր կսովորեցնեն ԱԲ տեխ-  
նո լոգիաներին՝ ինչպես կատարել և, 
հնա րավորության դեպքում, ընդօրի նա-
կել մարդկային վարքագիծը, ներառ յալ  
կարեկցելը, սարկազմ և հումոր ցու ցա-
բերելը՝ դրանք օգտագործելով հա մա-
պատասխան իրավիճակներում:

● Բացատրողներ/մեկնաբանողներ։ 
 Տեխ նի կական մասնագետներ, ովքեր 

կարող են բացատրել, թե ինչպես են 
աշ  խատում ալգորիթմները և ԱԲ տեխ-  
նոլոգիաները: Ըստ էության, այդ աշ-
խա  տատեղերը գործելու են տեխնո լո-
գիաների և գործարար առաջնորդ ների 
միջև առկա խզումը կամրջե լու համար: 
Այս կատեգորիայի աշխատատեղերը 
կարող են ներառել կոնտեքստ դի զայ-
ներների (Context Designers) և ԱԲ ռազ-
մավարություն մշակողների (AI Strate-
gists):

● Երրորդ կատեգորիան ներառում է այն 
մարդկանց, որոնք երաշխավորում են 
ԱԲ համակարգի կայուն և արդյու նա-
վետ աշխատանքը. դրանց թվում են 
տնտեսագետները և էթիկայի մասնա-
գետները:
Այսպիսով՝ ԱԲ-ն կարող է ստեղծել նաև 

նոր մասնագիտություններ, որոնք այլ հա-
վասար պայմաններում գոյություն ունե նալ 
չէին կարող: Այնուամենայնիվ, որոշ փոր-  
ձագիտական խմբեր զգուշացնում են, որ 
դա հանգեցնելու է առաջնակարգ (սու պեր) 
ֆիրմաների՝ հարստության և գիտե լի քի 
հաբերի ստեղծմանը, ինչն էլ կարող է 
վնա  սակար լինել տնտեսության համար, 
ին չի հիմքում զարգացող և զար գացած 
երկրների միջև խզվածքի խորա ցումն է: 
Չի բացառվում, որ ԱԲ ծավալուն օգտա-
գործմանը զուգահեռ, շատ երկրներում պե- 
 տական բյուջե վճար վող եկամտային հար-  
կի ծավալներն էականորեն նվազեն, և հաշ  - 
վի առնելով, որ վերջինիս բաժինը շատ 
երկրներում էական ազդեցություն ունի 
պետական բյուջեի եկամուտների վրա, մի 
շարք պետություններ, հնարավոր է՝ ավե-

լացնեն ԱԱՀ դրույքաչափը` փորձելով մեղ- 
 մել պետբյուջեի եկամուտների նվազե ցու-
մը: Բիլ Գեյթսի դիտարկմամբ՝ եթե, օրի -
նակ, ռոբոտը գրավում է ինչ-որ մեկի աշ - 
խա տատեղը, նա ևս պետք է հարկ վճարի։ 
Սակայն, օրինակ, 2017-ին Եվրախորհըր-
դա րանը մերժեց ռոբոտների համար հարկ 
կիրառելու գաղափարը3: Այնուամենայ-
նիվ, եթե ավտոմատացումը հանգեցնում 
է եկամտային հարկի մուտքերի զգալի 
անկ մանը և մեծացնում ճնշումը բյուջեի 
վրա, ապա այդպիսի հարկը հետագայում 
կարող է անխուսափելի լինել:

Թեև նշված անհանգստություններն ար- 
 դիական են, դեռևս չկա ընդհանուր հա-
մաձայնություն, թե որքանով են այդ ռիս-
կերը նյութականացված: Վերջերս Google 
ընկերության գլխավոր գործադիր տնօրեն 
Սուն դար Պիչայը4 կառավարություններին 
կոչ է արել վերահսկողության տակ պահել 
ար հեստական բանականության ոլորտը։ 
Նա հայտարարել է, որ ԱԲ զարգացումը, 
հսկայական հնարավորությունների հետ 
մեկտեղ, առաջացնում է վտանգներ, որոն - 
ցիցորոշներն արդեն տեսանելի են։ Օրի  - 
նակ՝ տեսահոլովակների կեղծումները նը- 
պաստում են ապատեղեկատվության տա-  
րած մանը։ Ս.Պիչայն առաջարկել է ԱԲ ա-  
մենառիսկային դրսևորումները՝ անօդաչու 
սար  քերը և բժշկական տեխնոլոգիանե-  
րը, կարգա վորել հստակ կանոններով։ Իսկ 
օրի նակ՝ Եվրոպական հանձնաժողովը 
հնգամյա արգելք էր կիրառել մարդկանց 
դեմքերի տարբերակման տեսախցիկնե-
րի օգտագործման նկատմամբ։ Այսպի սով՝ 
ռիսկերի նվազեցման կամ կանխար գելման 
տրամաբանության մեջ է տեղավորվում 
զգուշությամբ մշակված քաղաքականու-
թյունը, որը հնարավորություն է տալիս 
ապահովելու ԱԲ զարգացումը՝ վերահսկո-
ղության տակ պահելով բացասական ազ-
դեցությունները: 

2017-ից Օքսֆորդ ինսայթը հրապա րա -
կում է կառավարության ԱԲ պատ րաստ- 
վածության համաթիվը՝ պատաս խանելու 

3 European Parliament, Economic impacts of artificial intelligence (AI), 2019.
4 Google CEO Sundar Pichai calls for 'sensible regulation' of AI, Engadget.com



5 Oxford Insights, Government Artificial Intelligence Readiness Index 2019, կայքէջ՝ Ai4d.ai
6 Singapore sets up AI ethics council, Govinsider.asia
7 Սինգապուրի արհեստական բանականության ծրագրի կայք, Aisingapore.org
8 Publications of the Ministry of Economic Affairs and Employment Ministry, Finland’s Age of Artificial Intelligence,  
  Helsinki, 2017, Julkaisut.valtioneuvosto.fi
9 Finland is making its online AI crash course free to the world, www.theverge.com

համար այն հարցին, թե ինչպես են երկըր- 
 ների կառավարությունները դիր քա վոր-
ված իրենց գործունեության մեջ՝ ԱԲ օգուտ- 
 ներն առավելություն դարձնե լու, ինչպես 
նաև դրանք հանրային ծառա յու  թյուննե րի 
ոլորտում ներդնելու և հա սա րակությա  նը 
փոխան ցելու համատեքս տում5։ Գնահա-
տա  կանը հիմնված է 4 հիմնական քլաս-
տերների վրա՝ կառավարում, հմտություն-
ներ և կրթություն, ենթակառուցվածքներ 
և տվյալներ, կառավարություն և հանրա -
յին ծառայություններ։ Վերջին՝ 2019 թ.-ի 
համաթիվն ընդգրկում է 194 երկիր, այդ 
թվում՝ նաև Հայաստանը։ Առաջին հնգյա-
կը զբաղեցնում են Սինգապուրը, Մեծ Բրի-
տանիան, Գերմանիան, ԱՄՆ-ը և Ֆինլան-
դիան։ Թեպետ զեկույցն ամբողջությամբ 
չի արտացոլում պատկերը, բայց կարելի է 
եզրակացնել, որ, նախևառաջ, կառավա - 
րու թյունները պետք է անցում կատարեն 
ԱԲ-ին` հիմքում ունենալով վստահություն 
և լեգիտիմություն, հիմնվելով օրինա կա- 
նու թյան վրա և հաշվի առնելով նաև բա- 
 րոյական կողմը՝ չեզոքացնելու հանրու- 
թյան շրջանում առկա մտահոգություն նե-
րը, որոնք բազմաբնույթ են։ Օրինակ՝ Սին-
գապուրն այն եզակի երկրներից է, որտեղ 
առավել ուշադրության է արժանանում 
ԱԲ-ի հետ կապված մարդկանց մտահո-
գու թյունների կառավարումը, և այդ նպա-
տակով երկրում ստեղծել է ԱԲ էթիկայի 
խորհրդատվական խորհուրդ՝ որպես ԱԲ 
ռազմավարության մաս6։ Այդ խորհուրդը 
միտված է մշակելու էթիկայի չափանիշներ, 
թողարկելու խորհրդատվական ուղեցույց-
ներ և այլն։ Սինգապուրի ԱԲ-ն հիմնվում 
է երեք հիմնական սյուների վրա՝ հետա-
զոտություն, տեխնոլոգիա և նորա մու ծու - 
թյուն (ինովացիա)7։ Ընդհանրապես, ԱԲ 
ուղ ղությամբ իրականացվող քայլերը տար- 
 բեր երկրներում տարբեր են։ Օրինակ՝ 
Ֆինլանդիան նպատակ ունի ԱԲ ոլոր տում 
առաջատարի կարգավիճակ ստանա լու8: 

Այն ԵՄ երկրներից առաջինն է, որ հրապա-
րակել է ԱԲ ազգային ռազմավարու թյուն։ 
Վերջերս Ֆինլանդիան ստեղ ծել է նաև 
«Արհեստական բանականու թյան տար-
րերն» անվանմամբ առցանց դասըն թաց 
արհեստական բանականու թյան մա սին, 
որը հասանելի է 5 լեզվով և որին կա րող 
են մասնակցել աշխարհի ցանկա ցած կե-
տում գտնվող անձինք9: 

Որոշ երկրներ արդեն իսկ հաստատել 
են ԱԲ ռազմավարություն, իսկ որոշները՝ 
հայտարարել  առաջիկայում այդ ուղղու-
թյամբ քայլեր ձեռնարկելու մասին։ Օրի- 
նակ՝ Եվրոպական հանձնաժողովը 2018-
ին հայտարարել է մինչև 2020 թվականը 
հետա զոտությունների և նորամուծու թյուն- 
ների համար ներդրումների ծավալն ավե-
լացնելու և նվազագույնը 22,5 մլրդ ԱՄՆ 
դոլարի հասցնելու մասին, իսկ Լատվիան 
և Լիտվան նույն ժամանակահատվա ծում 
հրապարակել են Հյուսիսատլանտ յան-
բալթ  յան տարածաշրջանում ԱԲ վերաբեր-
յալ հռչակագիր։

Ինչ վերաբերում է Հայաստանին
Եթե առաջատար երկրներում ԱԲ զար-

գացման քննարկումը նվիրվում է դրա 
հե տևանքով առաջացած խնդիրների վե-
րացմանը, ապա Հայաստանում նշվածը 
կարելի է դիտարկել որպես սաղմնա յին 
վիճակ։ Այսպես՝ Հայաստանը ևս ներառ-
ված է կառավարության ԱԲ պատրաստ-
վածության համաթվում և 194 երկրների 
շարքում 81-րդն է։ Այդ ցուցանիշով Հա-
յաս տանը զիջում է իր հարևան բոլոր եր-
կըրներին. մասնավորապես՝ Վրաստա նը 
76-րդն է, Իրանը՝ 72-րդը, Ադրբեջանը՝ 
64-րդը, իսկ Թուրքիան՝ 46-րդը։ Հատկա-
նշական է, որ այս զեկույցի կազմման հիմ - 
նական աղբյուրներից են նաև Համաշ-
խարհային տնտեսական ֆորումի, ՄԱԿ-ի, 
Համաշխարհային բանկի զեկույցները, ինչը 
նշանակում է, որ դրանցում տեղ գտած՝ 
Հայաստանին առնչվող խնդիրների և մար-

տահրավերների հաղթահարման պայ  ման - 
ներում մենք առավել պատրաստ կլի նենք 
ԱԲ զարգացմանը։ Հիմնական խնդիր ները 
վերաբերում են գիտահետա զոտական  
ծախ սեր/ՀՆԱ հարաբերու թյանը, միջազ- 
գային համատեղ գյուտերի քանակին, ինո- 
վացիոն քաղաքականության ճանապար-
հային քարտեզի զարգացմանը և այլն։ Վեր- 
ջիններս պետական մակարդակով պետք  
է ներկայացված լինեն նորարարա կան  
համակարգի զարգացման քաղաքակա- 
 նության առաջնահերթություններում։ ԱԲ  
զար գացման նախնական փուլում կարևոր 
է նաև գործարար համայնքի նախաձեռ-
նո ղականությունը՝ կիրառելու ԱԲ գործիք- 
 ներ՝ իրենց գործունեությունն առավել լավ 
կազմակերպելու համար։ Սա կազ մակեր-
պություններին հնարավորություն կտա 
ավելի գրավիչ դառնալու ներդրումների 
ներ գրավման տեսանկյունից։ Հայաս տա- 
նում արդեն իսկ կիրառվում է արհես տա-
կան բանականությամբ աշխատող գոր-
ծիք՝ Travelinsights-ը, որը, ըստ էության, 
օգնելու է զարգացնել Հայաստանի աճող 
զբոսաշրջային ոլորտը` առցանց հայտնի 
հարթակներից իրական ժամանա կում հա - 
վաքելով և վերլուծելով տարբեր ծառա-
յությունների վերաբերյալ կարծիքներ10: 

Այսպիսով՝ եթե առաջատար երկրնե-
րում ԱԲ-ով պայմանավորված խնդիրները 
և կարգավորումներն առավել սուր են դըր-
ված և վերաբերում են մարդու իրա վունք-
ների պաշտպանությանը և միջազգային 
մակարդակում ընդհանուր կանոնների 
մշակմանը, ապա Հայաստանը կարող է 
«բաց թողնել», այսպես կոչված, անցու մա-

յին փուլը՝ սովորելով մնացած երկրների 
թերացումներից, սխալներից։ Պետք է հաշ- 
 վի առնել, որ ԱԲ-ն ազդելու է նաև կըր-
թու թյան վրա, որտեղ առկա խնդիրները 
և բա րեփոխումներն առաջնային են Հա-
յաստանի համար։ Առհասարակ կրթական 
համակարգը պետք է պատրաստ լինի 
ԱԲ-ին համընթաց վերափոխվելուն։ Վեր-
ջերս ՀՀ Ազգային ժողովն ընդունեց աշ-
խա տող ուսանողների ուսման վարձի ե - 
կա մտային հարկի վերադարձի միջոցով 
փոխհատուցման մասին օրենքը11, որի 
հա մար ընտրված մասնա գի տու թյուննե րի 
ցանկում ներառված են նաև այնպիսիք, 
որոնք ուսանողներին կուղ ղորդեն դեպի 
ապագայում պահանջարկ ունեցող ոլորտ- 
ներ։ Բացի այդ, օրի նակ՝ Չի նաստանն իր 
նպատակին հաս նելու համար, այն է՝ մին-
չև 2030 թվականը դառնալ ԱԲ նորա րա -
րություն ների գծով առաջատար, նախա - 
տե սում է կրթական համակար գում, մաս - 
նավորապես՝ համալսարաններում զարգաց- 
նել ԱԲ մասնագիտությամբ մագիստ րո-  
սական և այլ ծրագրեր, ինչպես նաև ԱԲ 
տարրեր ընդգրկել մի շարք մասնա գիտու-
թյուններում։ 2018-ից սկսած՝ Չի նաս տա նը 
սկսել է իրականացնել վերա պատ րաստ- 
ման միջազգային ծրագիր, որի շահա ռու-
ներ են շուրջ 500 ուսուցիչներ ու  դասա-
խոսներ և 5000 ուսանողներ։ Սա ևս մեկ 
օրինակ է, որ կարող է օգտագործել Հա-
յաս տանն ԱԲ անցման ճանապարհին, 
որին հասնելու նախապայմանը ժամանա-
կին համընթաց ճանապարհային քարտե-
զի առկայությունն է։

10 Արհեստական բանականությունը կօգնի Հայաստանում զարգացնել զբոսաշրջությունը, Un.am
11  Parlament.am, http://www.parliament.am/drafts.php?sel=showdraft&DraftID=52096



Татевик АРУСТАМЯН 
Исследователь аналитического центра "Oрбели"

ОБРАЗОВАНИЕ, ИННОВАЦИИ, ЗНАНИЯ
ТЕНДЕНЦИИ РАЗВИТИЯ ИСКУССТВЕННОГО ИНТЕЛЛЕКТА В МИРЕ И В АРМЕНИИ

